
Ed. 214. Breytingartillaga
um frv. til 1. um stuðning við nýbyggingu fiskiskipa.

Frá Gísla Jónssyni.

1. V:ið1. gr. Greinin orðist þannig:
Fé því, sem veitt er úr framkvæmdasjóði ríkisins til smíði fiskiskipa sam-

kv. XX. lið 22. gr. fjárlaga fyrir árið 1944, skal ríkisstjórnin verja til þess að
kaupa fyrir ný fiskiskip til landsins svo fljótt sem auðið er, eftir að fengizt
hafa hagkvæm kauptilboð, eða verja því til að smíða ný skip innan lands, allt
í samráði við Fiskifélag Íslands. Skal ríkissjóður síðan selja þau skip, er hann
þannig kaupir eða lætur smíða, til landsmanna, að fengnum tillögum Fiskifélags
íslands, með þeim lánskjörum, sem um getur í lögum nr. 110 9. okt. 1941, um
fiskveiðasjóð Íslands, ásamt þeim breytingum, sem gerðar eru á þeim lögum
með lögum nr. 33 2. apríl 1943.

2. Við 3. gr. 2. málsgr. orðist svo:
Þar til er öðruvísi verður ákveðið með lögum, veitir milliþinganefnd í

sjávarútvegsmálum, kosin samkvæmt ályktun Alþingis 9. febr. 1943, styrk eða
vaxtalaust lán.

3. Við 5. gr. Í stað orðanna "þó aldrei hærra en 100 þús. kr." í 2. málsgr, komi:
enda verði eigi veitt meira en 100 þús. kr. út á hvert skip gegn 2. og 3. veðrétti.

4. Við 6. gr. 1. málsgr, falli niður.
5. Við 7. gr. Greinin falli niður.
6. Við 8. gr. Greinin falli niður.
7. Við 9. gr. 1. málsgr. orðist svo:

Fiskveiðasjóður Íslands sér um útgáfu skuldabréfa fyrir lánum og tekur
við greiðslu afborgana.

8. Við 12. gr. Greinin falli niður.


